
                                       ABSTRACT 
This study investigated the clinical and morphological features of the choroid plexus and 

ventricular system in traumatic brain injuries. It was found that the severity of alterations in the 
vascular plexuses and ventricular ependyma depended on the degree and duration of trauma. 
Objective. To evaluate the clinical and morphological changes in the choroid plexus and ventricular 
system in traumatic brain injuries. Materials and Methods. The study analyzed 15 cases of acute 
traumatic brain injury observed at the Khorezm branch of the Republican Scientific Center of 
Emergency Medical Care. Clinical records, instrumental methods (CT, MRI), and 
pathomorphological examinations were reviewed. Results. Disruption of ependymal integrity, 
subependymal edema, and desquamation of the choroidal epithelium were identified; clinically, 
hydrocephalus, cerebral edema, and functional impairments were observed. The severity of these 
changes correlated with the degree and duration of the injury. Conclusion. Comprehensive 
assessment of the choroid plexus and ventricular system in traumatic brain injuries is of great 
importance for clinical diagnosis and forensic medical practice. 

Keywords: ependymal lining, pathomorphological changes, hydrocephalus, choroidal 
epithelium, subependymal edema. 

 АННОТАЦИЯ 
Ушбу тадқиқотда калла мия жароҳатларида қон томир ўрамалари ва қоринчалар 

тизимининг клиник ва морфологик хусусиятлари ўрганилди. Қон томир ўрамалари ҳамда 
қоринча эпендимасида кузатилган ўзгаришлар шикастланишнинг оғирлик даражаси ва 
давомийлигига қараб турлича ифодаланиши аниқланди. Мақсад. Калла мия жароҳатларида 
қон томир ўрамалари ва қоринчалар тизими ўзгаришларини клиник ва морфологик жиҳатдан 
баҳолаш. Материаллар ва методлар. Республика шошилинч тиббий ёрдам маркази Хоразм 
филиалидаги 15 та ўткир калла мия жароҳати ҳолати клиник, инструментал (КТ, МРТ) ва 
патоморфологик таҳлил асосида ўрганилди. Натижалар. Эпендимал қоплам бузилиши, 
субэпендимал шиш ва хориоидал эпителийнинг десквамацияси аниқланди; клиник жиҳатдан 
гидроцефалия, мия шиши ва функция бузилишлари қайд этилди. Ўзгаришлар даражаси 
жароҳат оғирлиги ва давомийлигига боғлиқ экани кўрсатилди. Хулоса. Қон томир ўрамалари 
ва қоринчалар тизимини комплекс баҳолаш калла мия жароҳатларининг клиник диагностикаси 
ва суд-тиббий амалиётида муҳим аҳамиятга эга. 

 Калит сўзлар.  эпендимал қоплама, патоморфологик ўзгаришлар,  гидроцефалия,  
хориоидал эпителий,  субэпендимал шиш. 

СУДЕБНО-МЕДИЦИНСКОЕ ЗНАЧЕНИЕ МОРФОЛОГИИ СОСУДИСТЫХ 

СПЛЕТЕНИЙ И ЖЕЛУДОЧКОВ ПРИ ЧЕРЕПНО-МОЗГОВЫХ ТРАВМАХ 
 

                                                                                                                          АННОТАЦИЯ 
В данном исследовании изучены клинические и морфологические особенности 

сосудистых сплетений и желудочковой системы при черепно-мозговых травмах. Установлено, 
что выраженность изменений сосудистых сплетений и эпендимы желудочков зависит от 
тяжести и продолжительности повреждения. Цель. Оценить клинические и морфологические 
изменения сосудистых сплетений и желудочковой системы при черепно-мозговых травмах. 
Материалы и методы. В исследование включены 15 случаев острой черепно-мозговой 
травмы, наблюдавшихся в Хорезмском филиале Республиканского научного центра 
экстренной медицинской помощи. Изучены клинические данные, инструментальные методы 
(КТ, МРТ) и патоморфологический анализ. Результаты. Выявлены нарушения целостности 
эпендимального покрова, субэпендимальный отёк и десквамация хориоидального эпителия; 
клинически отмечались гидроцефалия, отёк мозга и функциональные расстройства. Показано, 
что выраженность изменений связана с тяжестью и длительностью травмы. Заключение. 
Комплексная оценка состояния сосудистых сплетений и желудочковой системы при черепно-
мозговых травмах имеет важное значение для клинической диагностики и судебно-
медицинской практики. 

Ключевые слова: эпендимальное покрытие, патоморфологические изменения, 
гидроцефалия, хориоидальный эпителий, субэпендимальный отёк. 

 
Кириш: Ҳозирги замонавий жамиятда ишлаб чиқариш, транспорт, қурилиш ва техника 

соҳаларидаги жадал суръатлар инсон ҳаёти учун хавф омилларини кескин оширмоқда. 
Шунинг натижасида турли хил жароҳатлар, айниқса, калла мия жароҳатлари (КМЖ) 
ҳолатлари йил сайин кўпайиб бормоқда. Турли мамлакатлар статистик маълумотларига кўра, 
КМЖ барча жароҳат турларининг 30–40 фоизини ташкил қилади ва меҳнатга лаёқатли ёшдаги 
аҳоли ўртасида ногиронлик ҳамда ўлимнинг асосий сабабларидан бири сифатида қайд 
этилади. Айрим ҳолатларда КМЖ оқибатлари юрак-қон томир тизими ва онкологик 

касалликлардан ҳам устун туриши мумкин. Бу эса КМЖ танатогенезини чуқур ўрганиш ва уни 
суд-тиббий амалиётда тўғри баҳолаш зарурлигини янада долзарб қилади (Бахриев И.И. ва 
бошқ., 2020; Лихтерман Л.Б. ва бошқ., 2016; Budikayanti A., 2018; Centers for Disease Control 
and Prevention, US Department of Health and Human Services; 2022) [1, 6, 11]. 

Тадқиқотнинг асосий мақсади. Калла мия жароҳатларида қон томир ўрамалари ва 
қоринчалар тизимининг морфологик ва клиник ўзгаришларини ўрганиш, уларнинг 
ифодаланиш даражаси шикастланиш оғирлиги ва давомийлигига боғлиқ равишда қандай 
намоён бўлишини аниқлаш ҳамда ушбу ўзгаришларнинг клиник ташхис ва суд-тиббий 
амалиётдаги аҳамиятини баҳолаш. 

Материаллар ва тадқиқот усуллари. 
Ушбу тадқиқот учун материал сифатида Республика шошилинч тез тиббий ёрдам илмий 

маркази Хоразм филиали нейрохирургия бўлимида даволанган ва ҳалок бўлган 15 та ўткир 
калла мия жароҳати ҳолатлари олинди. Ҳар бир ҳолатда тиббий ҳужжатлар, инструментал 
текширув натижалари, суд-тиббий экспертиза хулосалари ҳамда жабрланганларнинг бош мия 
препарати таҳлил қилинди. 

Тадқиқот натижалари. 
Клиник маълумотларнинг таҳлили шундан далолат берадики, жабрланганларнинг 6 

(42%) тасида жароҳатдан сўнгоқ коматоз ҳолат кузатилган. Бу ҳолатнинг давомийлиги 1 
кундан 9 кунгача бўлган. 4 ҳолатда ГКШ (Глазго Кома Шкаласи) бўйича кома чуқурлиги 4–5 
балл (чуқур кома), 2 ҳолатда 6–7 балл (ўрта даражадаги кома) бўлган. Қолган ҳолатларда эс-
ҳушини йўқотиш унча узоқ давом этмаган. Стационарга келган пайтда 3 нафар жабрланувчи 
сопорда (ГКШ бўйича 8–10 балл), 6 нафар жабрланувчи эса чуқур ёки ўртача оғуш ҳолатида 
(11 балл) бўлган. 4 жабрланувчида “ёруғлик даври”дан кейин иккинчи даражали кома 
ривожланган. 

Клиник манзарада қуйидаги синдром ва аломатлар қайд этилган: 
 Ҳар хил даражадаги яримшарли гемосиндромлар (12 ҳолат), 
 Анизокория (8), 
 Қорачиқларнинг ёруғликка реакциясининг йўқолиши ёки пасайиши (10), 
 Корнеал рефлексларнинг сусайиши ёки йўқолиши (8), 
 Юқорига қараш қобилиятининг ихтиёрий ёки рефлектор тарзда чекланиши (6), 
 Окулоцефалик рефлекснинг сусайиши (4), 
 2 ҳолатда кома симметрик декортикация билан кечган, 
 6 ҳолатда нафас олиш тезлиги ва ритми бузилиб, 24 соатдан 3 кунгача сунъий 

нафас олишни талаб қилган. 
КТ ва МРТ таҳлилида ўзгаришлар асосан пешона ва текислик бўйича пастки 

соҳаларда (12 ҳолат) жойлашган, камроқ ҳолатда энса ва тож соҳаларида (2 ҳолат) кузатилган. 
Ўзгаришлар турлича кўринишда бўлиб, зичликнинг локал пасайиши очоқларидан тортиб, 
зичлиги номутаносиб ва ҳатто бир хил бўлган ўчоқларгача бўлган. Гематомалар мавжуд бўлган 
ҳолларда қаршилик томонига мия қоринчалари тизими дислокацияси ва ўрта тўсиқнинг 
сурилиши қайд этилган. Иккита ҳолатда мия ҳажмининг ўртача ошиши фонида базал ядролар 
проекциясида майда ўчоқли қон қуйилишлар аниқланган. 

Кузатувлар сони камлиги туфайли (15 та), материални гуруҳларга ажратиб таҳлил 
қилишдан воз кечдик. Бироқ, шикастланишдан кейинги давр динамикасида 
жабрланувчилардаги мия қоринчалари эпендимаси ва қон томир ўрамаларининг микроскопик 
ҳолатини алоҳида келтириш мақсадга мувофиқ деб топилди. 

Жароҳатдан сўнг 3 кун ичида вафот этган 2 ҳолатда гистологик текширув 
вентрикуляр тизим эпендимасининг яхлитлиги бузилганини кўрсатди. Эпендима бўшашган, 
айрим ҳудудларда эпендимоцитлар тўкилиб тушган. Субэпендимал қатлам шишган, тўридек 
кўринишда: эпендимадан ажралган жойларда у қоринчалар бўшлиғида шишган, бўшашган 
буртиқлар шаклида чиқиб турган (1а-расм). Қоринчанинг бўшлиғи томонидан эпендимага 
яқин жойда ягона эритроцитлар кузатилган. Бир ҳолатда III-қоринчанинг таг қисмида 
яримсимон узилишлар ва янги эритроцитлар қатлами қайд этилган. IV-қоринчанинг 

эпендимасида ҳам эпендимоцитлар десквамацияси элементлари аниқланган (1б-расм). 
Шунингдек, IV-қоринчада ҳам субэпендимал шиш мавжуд. Периваскуляр ёриқлар кенгайган. 
Узоқ ҳудудларда эпендима қатламининг узилишлари кузатилган. Қон томир ўримларида шиш 
қайд этилган, бу шишиш турли ҳудудларда турлича даражада намоён бўлган. 

Хориоидал эпителийда қатламли (букланган) тузилиш кузатилди. 

 
1-расм. Қоринчалар эпендимал қатламининг ўзгаришлари. а – бош миянинг 

ёнбош қоринчаси. Қоринча бўшлиғига чиқадиган эпендима буртмаси. Буртманинг 
юқори қисмида эпендиманинг яхлитлиги бузилган. Миянинг енгил перицеллюляр 

шиши. б – бош миянинг IV қоринчаси. Субэпендимал шиш. 
 
Жароҳатдан кейинги 3–7 сутка мобайнида вафот этган ҳолатларда (2 та кузатув), 

қоринчалар тузилмалари микроскопик таҳлили натижасида аниқланишича, қон томир 
ўримлари стромасидаги шиш анча яққол ифода этилган бўлиб, хориоидал эпителий 
ҳужайраларининг анча сезиларли бўшашганлиги кузатилган (2а-расм). 

 

 
2-расм. Қоринчалар тузилмалардаги ўзгаришлар. а - ёнбош қоринчанинг 

томирли тури. Хороидал эпителий қатламининг бўшашиши билан толачалар 
стромасининг ифодаланган шишиши. б – бош миянинг ёнбош қоринчаси. Эпендимал 

астарнинг яхлитлигини бузиш билан бирга ифодали буртмалик. 
 
Ёнбош қоринчалар юзасининг релъефи тўлқинсимонлик (қатламлилик) билан 

характерланган бўлиб, бу ҳолат эпендимал қават яхлитлигининг бузилиши билан кечган. 
Субэпендимал шиш эпендимал ҳужайралар қатламининг ажралиши билан бирга кузатилган. 
Айрим участкаларда эпендимоцитлар катта масофада умуман мавжуд бўлмаган (2б-расм). 

III ва IV қоринчаларнинг эпендимал қатламидаги ўзгаришлар ҳам худди шундай 
табиатга эга бўлган. 

Жароҳатдан кейин 2 ҳафтагача яшаган беморлар (4 та кўзатув) ҳолатида қон томир 
ўримлари стромасидаги шиш хориоидал эпителий ҳужайраларининг фақат бўшашиши эмас, 
балки уларнинг қоринча бўшлиғига десквамацияланиши (тўкилиб тушиши) билан ҳам кечган. 
Айрим жойларда улар бутунлай йўқолган. Қолган ҳужайралар эса баъзи жойларда ёйилган 
(яссиллашган) шаклни олган. 

Ёнбош, III ва IV қоринчалар эпендимасини текширишда, анча катта масофада аниқ 
ифода этилган қатламлилик кузатилган. Қатламлар асосида эпендимал қатламнинг 
узлуксизлиги бузилган ҳолатлар кўп ҳолларда аниқланган (3а-расм). 

 
3-расм. Ёнбош қоринчанинг эпендимал қопламидаги ўзгаришлар. а - сиртининг 

бир қисми эпендимоцитлардан маҳрум бўлган эпендимал қопламанинг "кўрфази". 
Мия тўқималарининг бир қисмининг спонгиоз ҳолати. б - қоринча бўшлиғига 
чиқадиган эпендимал ҳужайралар қатлами. Субэпендимал шиш. Эпендимал 

қопламанинг яхлитлигини бузилиши. 
 

Айрим қатламлар анча яққол ифода этилган бўлиб, улар шундай аталувчи 
"кўрфазча"лар (уйиқлар) ни ҳосил қилган, уларнинг узунлиги ва баландлиги турлича бўлган. 
Иккита ҳолатда, тўлқинсимон қатламли эпендима фонида эритроцитларнинг гўё "ёпишиб 
қолиши" кузатилган. Бу ҳолатларда эпендиманинг яхлитлиги сақланган. Аммо бошқа 
жойларда эпендимал қоплама анча катта масофада умуман мавжуд бўлмаган. Субэпендимал 
шиш қоринча тизимининг деярли барча бўлимларида ифода этилган. 

Калла мия жароҳатидан кейин 2–3 ҳафта ичида вафот этган ҳолатларда (4 та кузатув) 
қоринча тизимининг деярли барча бўлимларида қон томир ўримлари стромасида ўта яққол 
шиш қайд этилган. Хориоидал эпителий ички томондан гўё чўзилгандек, ёйилган, 
яссиллашган кўринишда бўлган.  

 
4-расм. Қоринчалар тузилмалардаги ўзгаришлар. а - ёнбош қоринчанинг 

томирли тури. Толача стромасининг ифодаланган шишиши, жойларда хороид эпителий 
қатламининг яхлитлиги бузилган бўлиб, у яссилашган ҳужайралар билан ифодаланади, 

гўё ичкаридан чўзилгандек. б - ёнбош қоринча. Қоринча деворининг чиқиб кетиши, 
унинг чўққисида эпендимал ҳужайралар аниқланмайди. 

 
Айрим жойларда хориоидал эпителий ҳужайралари бутун қатлам ҳолатида умуман 

йўқолган (4а-расм). 
Барча қоринчалар юзасининг релъефи қаттиқ ифода этилган қатламлилик ва кўплаб 

кўрфазчалар (уйиқлар) мавжудлиги билан характерланган. Шу билан бирга, қоринчалар 
деворининг айрим жойларида мия моддасининг ялқовсимон бўртмалари қайд этилган бўлиб, 
уларнинг юзасида эпендимал қатлам умуман мавжуд бўлмаган. Умуман олганда, деворлар 
юзасидаги қатламларда ифода этилган субэпендимал шиш фонида эпендима тузилмасида 
фақат айрим ҳужайралар йўқолган ҳолатлар кузатилган (4б-расм). 

Жароҳатдан кейинги иккинчи ой давомида вафот этган ҳолатларда (3 та кузатув), қон 
томир ўрамаларининг шиши хориоидал эпителий ҳужайраларининг бўшашиши ва айрим 
жойларда умуман йўқолиши билан кечган. Баъзи жойларда бу десквамацияланган ҳужайралар 
толачалардан ташқарида тўплангани кузатилган. Қолган ҳужайралар эса ҳамон яссиллашган 
шаклни сақлаб қолган (5а-расм). 

 
5-расм. Қоринчалар тузилмалардаги ўзгаришлар. а - ёнбош қоринчанинг 

томирли тури. Толача стромасининг ифодаланган шишиши. Хороидал эпителий 
ҳужайраларининг текисланиши. б – бош миянинг ёнбош қоринчаси. Эпендимал 

қоплама анча ҳудудда йўқ. Субэпендимал оқ модданинг спонгиоз ҳолатидаги ўчоқлари. 
 

Эпендимал қоплама айрим жойларда анча катта масофада яхлитлигини йўқотган бўлиб, 
эпендимоцитлар умуман мавжуд бўлмаган жойлар аниқланган (5б-расм). 

Қоринчалар деворидаги мия моддасининг бўртмалари деярли барча бўлимларда 
кузатилган, улар кўпроқ ва нотенг тақсимланган. Айрим жойларда "уйиқ"лар, яъни ички 
томонга чўзилган чуқур тузилмалар аниқланган бўлиб, улар “чўнтакча”лар кўринишида 
бўлиб, гўёки иккинчи даражали уйиқларга ўхшайди. Уйиқлардаги эпендимал қопламада фақат 
айрим ҳужайра қатламларининг бўшашган жойлари қайд этилган. 

Қизиқарлиси шундаки, бу морфологик аломатлар икки ҳолатда ўртача даражадаги 
гидроцефалия билан бирга учраган (6-расм). 

 
6-расм. Ёнбош қоринчанинг эпендимал қопламидаги ўзгаришлар. 

а - "чўнтак" билан эпендиманинг "уйиғи". Эпендимал ҳужайралар "кўрфаз" 
нинг фақат бир томонида сақланади. Гематоксилин ва эозин билан бўяш, х250; б - 

нотекис контурли "уйиқ". "Уйиқ" бурчагида "чўнтак" мавжуд бўлиб, унинг 
чуқурлигида эпендимал ҳужайралар йўқ. Бош миянинг оқ моддасининг енгил 

перицеллюляр шиши. 
 

Шу тариқа, тақдим этилган маълумотларга баҳо берганда, шундай хулосага келиш 
мумкинки, калла мия жароҳати пайтида қоринчаларнинг эпендимаси ва қон томир 
ўрамаларининг морфологик хусусиятлари маълум ўзгаришларга учрайди. 

Қон томир ўрамаларининг гистологик таҳлили барча ҳолатларда хориоидал эпителий 
яхлитлигининг бузилиши, жумладан, унинг бўшашиши, десквамацияси, толачалар стромасида 
шиш, периваскуляр шиш каби ҳолатлар билан намоён бўлди. Жабрланувчиларнинг ҳаёт 

давомийлигига қараб, ушбу гистотузилманинг ўзгариш даражаси маълум фарқларга эга эди. 
Ёнбош, III ва IV қоринчаларнинг эпендимал қопламасида турли даражадаги релъеф 

ўзгаришлари аниқланди, улар эпендимада қатламлар пайдо бўлиши билан намоён бўлди. 
Эпендиманинг қатламлари кўпинча чуқур "уйиқ"лар ва "чўнтакча"лар кўринишида бўлиб, 
катта масофада мия тўқимасига чўккан ҳолда бўлган. Эпендимал қопламнинг яхлитлиги 
турлича даражада бузилган – айрим ҳужайра қатламларининг бўшашишидан тортиб, катта 
масофада ҳужайралар тўлиқ йўқолган ҳолатгача. Охирги ҳолатда субэпендимал тузилмалар 
тўғридан-тўғри қоринчалар ликвори билан контактда бўлган. 

Субэпендимал шиш барча кузатувларда мавжуд бўлиб, унинг ифодаланиш даражаси 
турлича бўлган. У катта даражада ифода этилган ҳолларда, эпендимал ҳужайралар қатлами гўё 
субэпендимал тузилмалардан ажралиб, қоринчалар бўшлиғига томон сурилган. Бу ҳолатда 
эпендимал ҳужайралар деструктив ўзгаришларга учраган. 

Қизиқарли жиҳати шундаки, айрим ҳолларда "уйиқ"ларнинг тубида эпендимал қоплама 
бир томонда сақланган бўлсада, ўша қатламнинг қарши томонида эпендимал қоплама йўқ 
бўлган. 

Юқорида баён этилганларни умумлаштирган ҳолда таъкидлаш зарурки, ўрганиш 
жараёнида қон томир ўрамалари ва қоринчалар эпендимасига хос аниқ патоморфологик 
ўзгаришлар аниқланди. Бу ўзгаришларнинг ифода даражаси калла мия жароҳатидан кейинги 
даврнинг давомийлиги ва жароҳат оғирлигига боғлиқ равишда ўзгариб турган. 

Қон томир ўрамаларидаги тузилмавий ўзгаришлар миянинг тегишли бўлимлари 
фаолиятининг бузилишига ва гидроцефалиянинг ривожланишига олиб келиши мумкин. 
Эпендимал қоплам тузилмасининг бузилиши эса қоринчалардаги ликвор ҳосил қилувчи 
тузилмалар фаолиятининг бузилишига ҳамда бош мия шишининг юзага келишида мухим ўрин 
тутиши мумкин. 

Хулоса қилиб айтиш мумкинки, бош миянинг вентрикуляр тузилмаларидаги 
патоморфологик ўзгаришлар характери ва уларнинг динамикасини таҳлил қилиш, ликвор 
айланиш тизимининг КМЖ патогенезидаги функционал ўрнини янада кенгроқ тушуниш 
имконини беради. Ушбу тадқиқот натижалари суд-тиббий амалиётда бош мия ва унга яқин 
жойлашган тузилмалардаги мураккаб, кўп босқичли шикастланиш механизмларини 
баҳолашда қўшимча эксперт мезонлари сифатида хизмат қилиши мумкин. Ҳамда диагностика-
даволаш жараёнини янада яхшилаш учун муҳим маълумотларни тақдим этади. 

